
Talba

MINUTI

Il-Minuti tal-Laqgħa Nru. 86 li saret fid-9 ta’ Ottubru, 2002,  ġew konfermati.  

  THE CHAIRMAN (Onor. Leo Brincat):    Nibda billi nitlob lis-segretarja taqra l- korrispondenza.  

  L-ISKRIVANA TAL-KUMITAT: L-ewwel ittra ġejja mingħand il-Commissioner of Inland Revenue u taqra hekk:

“Public Accounts Committee

House of Representatives

The Palace 

Valletta

Re: Public Accounts Committee meeting No. 79 of 8 May, 2002.

Reference your letter dated asking for further action by this Department regarding comments by Hon Joe Cilia, in connection with irregularities noted by the NAO with respect to a number of returns for years of assessment 1997 and 1998 (figure 4, page 201, Report of  the Auditor General 2000). These involved 51 taxpayers in all.

Please note the IRD has reviewed the 51 files regarding which the NAO suggested further action by this Department.  15 of these taxpayers have been referred to the Tax Audit Section for audit with respect also to subsequent years.

In three other cases the department has already issued additional assessments in respect of expenses which in fact were not allowable.

IRD regards that the shortcomings in the other cases do not warrant a tax audit, either because there are other cases which are more deserving of an investigation or because the figures involved are not material.

Regarding Hon. Charles Mangion's request for information on taxpayers'  declarations, please find enclosed photocopy of Statement B.

A. Chetcuti

Commissioner of Inland Revenue.”.

Għandna mbagħad korrispondenza mill-Ministry of Finance li l-covering letter tagħha taqra hekk:

“WORKING GROUP TO ADDRESS ISSUES OF CONCERN RELATING TO GOVERNMENT ISSUES.

In view of the proposals made by the Office of the Prime Minister and the Ministry of Finance regarding the setting up  of a Working Group to review the existing Public Service transport related regulations with a view of proposing a new set of integrated transport regulations, you may please  note that the Group has submitted  its report, a copy of which is being enclosed for your reference.

It is hoped that in due course an updated set of guidelines and regulations regarding government transport, basically based on the recommendations of this Working Group, will be formulated and distributed among the various Ministries/Departments.

John Calleja

Policy and Planning Directorate

Ministry of Finance.”.

  THE CHAIRMAN: Jien nissuġġerixxi li jew issa jew inkella iktar tard jiġu ċirkolati kopji ta' dawn id-dokumenti, kemm lill-membri preżenti kif ukoll lill-media  li hija preżenti għal din il-laqgħa.  

Nistieden issa lill-Awditur Ġenerali u lil xi uffiċjali tiegħu sabiex jingħaqdu magħna madwar il-mejda.

RAPPORT MAĦRUĠ MILL-NAO  DWAR IS-SISTEMA TAT-TRASPORT GĦALL-ISKEJJEL

  THE CHAIRMAN:  Ngħaddu għall-business  tal-lum u qabel insejjaħ lill-persuni  mistiedna, nixtieq ngħid li wara li kkonsultajt anke informalment lis-Segretarju Permanenti fil-Ministeru ta' l-Edukazzjoni, naħseb li nista’ neżenta lill-uffiċjali li ġew imsejħa min-naħa tal-Ministeru għat-Trasport u Komunikazzjoni, inkluż is-Segretarju Permanenti u niskużaw ruħna talli qlajnihom  għalxejn.  

Ngħaddi sabiex nistieden fuq il-mejda magħna lis-Segretarju Permanenti fil-Ministeru ta' l-Edukazzjoni, flimkien ma' xi uffiċjali li jħoss li jista' ikollu bżonn biex jgħinuh.  

Is-Sur Paul Attard, is-Sur Charles Mizzi u s-Sur Anthony Cachia ħadu posthom madwar il-mejda.

  THE CHAIRMAN:  Bħas-soltu navża sabiex kulmin jagħmel intervent jintroduċi ruħu qabel u jgħidilna wkoll x'inhi l-kariga uffiċjali li għandu fil-ministeru tiegħu.  

Bil-permess tal-Membri xtaqt nibda b'domanda introduttorja jien qabel ma niftaħ id-diskussjoni mal-kollegi tiegħi. Illum quddiemna għandna rapport li skond l-Awditur  Ġenerali sar bejn Ottubru 2001 u Mejju 2002.  Fir-rapport intqal li t-taqsima tat-trasport  ta' l-iskejjel kienet managed b'mod fqir minn uffiċjal  wieħed biss li kellu r-responsabbiltajiet kollha mill-ippjanar  għall-iffissar ta' rotot u l-finalizzar tal-pagamenti għas-servizzi pprovduti.  Tistgħu tgħidu lil dan il-Kumitat x'passi rimedjali ħa l-ministeru sal-lum biex isaħħaħ il-management structure,   minn kemm nies hija komposta t-taqsima tat-trasport bħalissa, kif ukoll x'titjib fl-internal control system  sar minn dak iż-żmien 'il hawn?

  IS-SUR CHARLES MIZZI (Direttur Ġenerali ta' l-Edukazzjoni):  Nista’ ngħid li sal-lum kien għad ma kellniex iċ-ċans li nvarjaw il-management structure  minn kif kienet, anke minħabba l-fatt li bħalissa hemm għaddejja investigazzjoni mill-pulizija.  Huwa fatt pero` li konna u għadna niddependu minn bniedem wieħed.

 THE CHAIRMAN:  Jiġifieri qed nifhmek sew li apparti milli għadkom tiddependu minn bniedem wieħed u l-management structure  ma ssaħħaħx, l-internal control systems  li ġew determinati li kienu defiċjenti għadhom bl-istess defiċjenzi ta’ qabel u ma ġewx imsaħħa?

  IS-SUR CHARLES MIZZI:    Le, mhux hekk ridt ngħid.  Fir-rigward ta’ l-internal control systems  f’dak li kien jiddependi min-naħa tal-pagamenti, ġew mibdulin u msaħħin, pero` l-ippjanar, ix-xogħol u t-tqassim baqgħu jiddependu minn persuna waħda kif kienu qabel.  U meta niġu biex nagħmlu arranġamenti differenti jkollna bżonn iż-żmien tagħna sakemm  dak li jkun jidra kif inhu magħmul it-tqassim tar-rotot.  Imbagħad kien hawn l-internal control system fejn il-pagamenti bdew joħorġu min-naħa ta' l-accounts section tad-dipartiment tal-finance and administration.  

Irrid ngħid ukoll li minkejja li kemm id-direttur kif ukoll l-assistent tiegħu huma ġodda, mill-ewwel ħadna azzjoni sabiex dawk l-affarijiet li ġibdilna l-attenzjoni għalihom l-Awditur Ġenerali u li ma kenux  daqshekk foolproof, nagħmluhom foolproof, pero` dwar dan aħjar jispjega l-assistent direttur.  

  IS-SUR ANTHONY CACHIA (Assistant Director, Finance and Administration):  Mr Chairman, nibda biex ngħid li jien dħalt fil-kariga li għandi f'Marzu  ta' din is-sena  u s-sitwazzjoni li sibt kienet dik kif sabuha l-awdituri.  

Jien sibt tliet affarijiet li ħassejt li kellhom jitranġaw min-naħa ta' l-accounts.  L-ewwel waħda kienet dik fejn jidħlu l-arithmetical errors  fl-accounting.  L-ewwel ħaġa li għamilt f’dan ir-rigward kien li bdilt il-bniedem inkarigat minn dak ix-xogħol u li kien ilu hemm għal snin twal u poġġejt lil xi ħaddieħor.  Dan għamiltu għaliex għalkemm il-persuna li kien hemm qabel kienet tagħmel xogħol tajjeb, kienet għadha tuża metodu antikwat fil-manual records  u l-persuna l-ġdida li poġġejna ivvintatilna sistema komputerizzata fejn l-informazzjoni kollha bdiet tidħol mal-ewwel fid-database.  

It-tieni ħaġa li għamilna kienet tirrigwarda r-route register  li wkoll aċċenna għalih ir-rapport ta' l-NAO.  Issa bdejna nassiguraw li r-route register  li hemm fl-accounts  minn fejn joħorġu l-pagamenti jkun identiku għal dak li hemm  fl-iskola.  Fil-fatt daħħalna sistema fejn ir-route register,  wara li jkun iffinalizzat bir-rotot  li hemm f'kull skola,  jiġi ffirmat mill-ischool transport section  u mill-head  ta' l-iskola,  isiru żewġ kopji oriġinali bil-firem tal-head  u ta' l-ischool transport section  u t-tnejn jiġu għand id-direttur tagħna.  Jiġifieri at any time  aħna qed inkunu nistgħu niċċekkjaw ir-route register  ma' l-iskola u vice versa u b'hekk inkunu naqqasna l-phantom trips  kollha li kienu qed isiru.

It-tielet  ħaġa li rranġajna fis-sistema kienet  tirrigwarda t-trips not performed.  Din kienet formola li kienu jimlew il-heads  fejn kienu jindikawlna  t-trips  li ma jkunux saru.  Is-sistema ġdida li għamilna se tinħadem mill-accounts   u tintbagħat permezz ta' e-mail lill-heads  individwali u fiha se jkun hemm ir-rotot kollha, il-kumpanniji differenti u n-numru eżatt ta' buses  li hemm għal kull skola.  Jiġifieri fejn qabel din kienet tkun formola vojta għaliex il-head  ħafna drabi kien jaqbad u jikteb “nil”, issa bdiet tkun identifikata each and every bus  li hemm fuq ir-rotta u  jiġu mmarkati l-ġranet meta l-bus ma tkunx marret għat-tfal.  Din il-formola se tintbagħat by hand mill-iskola lill-ischool transport section u l-karta oriġinali tal-head tasal fl-accounts li mbagħad dawn min-naħa tagħhom jaqtgħu dawk ir-rotot li ma jkunux saru.  

  THE CHAIRMAN:  Qabel niftaħ id-diskussjoni  għall-kollegi tiegħi xtaqt nagħmel rimarka fuq dak li qal aktar kmieni s-Sur Mizzi.   Jekk fhimt sew id-direttur ġenerali qal li f'xi stadju jew ieħor iddaħħlu l-pulizija.  Fir-rapport hemm żewġ riferenzi speċifiċi għal irregolaritajiet  li jitolbu intervent mill-pulizija - dejjem qed nesprimi l-opinjoni tiegħi u l-kollegi tiegħi jistgħu ma jaqblux.  Waħda minn dawn hija meta l-NAO ikkonkluda li kien hemm evidenza qawwija biżżejjed li seta’ kien hemm over payment frodulenti - qed nuża l-kliem użat fir-rapport – u t-tieni waħda hija meta f'paġna 45 l-Awditur Ġenerali qed jgħid li kien hemm invoices li jammontaw għal Lm5,156 li kellhom forged signatures.  

Jista’ is-Sur Mizzi  jew inkella s-Segretarju Permanenti jgħidulna jekk il-pulizija daħlitx biex tinvestiga dawn iż-żewġ akkużi speċifiċi?  Jew qed tinvestiga l-operat sħiħ ta' kif ħadmet din is-sistema tat-trasport ta' l-iskejjel, għallinqas sakemm sar l-audit  min-naħa ta' l-NAO?  X'inhu r-remit tal-pulizija fl-investigazzjonijiet li qed tagħmel?  Meta fil-fatt daħlet il-pulizija f’dan kollu?

  IS-SUR CHARLES MIZZI:  Nista’ ngħid li kien proprju dakinhar li r-rapport tpoġġa fuq il-Mejda tal-Kamra tar-Rappreżentanti li fil-fatt sar pubbliku.  Aħna dehrilna li s-sitwazzjoni kienet titlob li din iċ-ċaqliqa tal-pulizija ssir eżatt dak il-ħin, jiġifieri naħseb m’hijiex kwestjoni li saret tard jew li saret kmieni, imma saret eżatt fil-ħin.  Meta fid-9:30 a.m. tas-16 ta’ Settembru tpoġġa r-rapport fuq il-Mejda tal-Kamra jien ktibt lill-kummissarju tal-pulizija fejn speċifikajtlu t-terms of reference  u għedtlu …

  THE CHAIRMAN:  Jista’ jkollna kopja ta’ din l-ittra? 

  IS-SUR CHARLES MIZZI:  Hawnhekk m’għandix, pero` nista’ ngħaddihielkom.  Fil-fatt din kienet dehret anke fil-ġurnali.

  THE CHAIRMAN:  Napprezzaw jekk tibagħtu kopja lis-segretarja għaliex ikun tajjeb jekk naraw id-diċitura tagħha.

  IS-SUR CHARLES MIZZI:  Ma nsibux diffikulta`.  Fil-fatt f’dik l-ittra jien irriferejt proprju  għal paġna 46 ta' dan ir-rapport u  li minnu qed jidher allegat frodi miż-żewġ naħat, waħda dwar firem iffalsifikati li allura kienu qed jammontaw għal dawn il-Lm5,156 u oħra għall-fatt li kien hemm  trips  li ma sarux u tħallsu xorta waħda u li jammontaw għal Lm43,218.  Nista’ ngħid li l-kummissarju tal-pulizija ħa azzjoni mill-ewwel u l-proċessi jinsabu għaddejjin.  

  THE CHAIRMAN:  L-Onor. Bartolo.

  ONOR. EVARIST BARTOLO:  Strettament is-servizz tat-trasport skolastiku jaqa' taħt ir-responsabbilta` tad-director operations  u huwa ċar li l-persuna li qed tiġi nvestigata mill-pulizija għad għandha x'taqsam mat-tmexxija tas-servizz tat-trasport skolastiku.  Issa milli qed naraw, hawnhekk m'hawn ħadd minn dawn in-nies.  Qed inqajjem dan il-punt għaliex hawnhekk ninsabu fis-sitwazzjoni ironika fejn qed niffaċċjaw persuni li strettament m’humiex responsabbli direttament għat-tmexxija tas-servizz tat-trasport skolastiku.  

  IS-SUR CHARLES MIZZI:  Fil-fatt konna aħna li għażilna min għandu jattendi għal din il-laqgħa.  Naħseb li  jkun ġust ukoll li ngħid li d-direttur ta' l-operat  ilha biss sena li daħlet fil-kariga u konna għadna qed immexxulha t-trasport għal taħt idejha. Irrid ngħid ukoll li hawnhekk qed nitkellmu dwar xi ħadd li lanqas biss huwa civil servant imma ġej mill-awtorita` tat-trasport  u huwa sekondat għal magħna biex ikun jista' imexxi din is-sitwazzjoni.  Aħna deherilna li minħabba l-fatt li tinsab għaddejja indaġni mill-pulizija, għandna nkunu aħna li nattendu għal din il-laqgħa; ma nafx jekk irraġunajniex tajjeb jew le.  

  THE CHAIRMAN:   Iżjed kummenti?  L-Onor. Bartolo.

  ONOR. EVARIST BARTOLO:  Fir-rapport hemm imsemmi speċifikament il-lifters u t-taxis  li jintużaw għal persuni b'diżabilita` u hemm imniżżel ċar li dawk l-istess lifters u taxis  qed jinkrew mingħajr tenders u mhux skond ir-regolamenti finanzjarji tal-gvern.  Issa jien nixtieq nistaqsi jekk l-investigazzjoni li qed issir mill-pulizija tinkwadrax ukoll dik il-parti.  Jekk m’hijiex kwestjoni tal-pulizija, għax forsi m’hijiex xi ħaġa strettament kriminali, minn mindu ħareġ ir-rapport ta' l-awditur ittieħdu passi biex il-kiri tat-taxis  u tal-lifters għal persuni b'diżabilita` jibda jsir skond ir-regolamenti finanzjarji?  Ninsabu f'pożizzjoni li nkunu nafu kemm qed jinkrew  taxis  u lifters  għal persuni b'diżabilita`?  Għandna idea kemm jiswa dan is-servizz  ta' taxis  u lifters għal persuni b'diżabilita`?

  IS-SUR CHARLES MIZZI:  Għad-domandi kollha li tpoġġewli ma nistax ngħid li għandi d-dettalji hawnhekk, pero` inkun nista' nissupplixxihom.  Fil-fatt nista’ ngħid li ma kienx dan li l-pulizija ġew mitluba jaraw, il-pulizija ġew mitluba jinvestigaw fuq iż-żewġ  kummenti li hemm f’paġna 46.  

Il-lifters u t-taxis li qed jissemmew, jiġu wżati f'sitwazzjonijiet fejn ma nistgħux ninqdew bit-trasport li għandna aħna.  Nista’ ngħid li l-ischool transport section  qatt ma ħarġet tender,  inkluż għat-tliet aġenti l-kbar li qed insemmu u li ilhom minn żmien żemżem dejjem jingħataw ix-xogħol bejniethom.  Meta mbagħad ikun hemm sitwazzjoni ta' emerġenza fejn ikollok xi tifel b'diżabilita` li ma jistax jitwassal ma' l-oħrajn – nerġa’ ngħid li jien sibt din is-sitwazzjoni meta ħadt over, u qed ngħid dan biex inkun għedt il-fatti u mhux biex nipprova nimplika lil xi ħaddieħor – immorru għat-taxis u l-lifters u allura m’hijiex kwestjoni li tinħareġ tender għaliex m’hijiex xi ħaġa ta’ kuljum.  Pero` nerġa’ ngħid li l-ebda trasport ta’  l-iskejjel ma qatt ħareġ b'forma ta' tender.  

  THE CHAIRMAN:  Is-Sur Attard.

  IS-SUR PAUL ATTARD (Segretarju Permanenti):  Xtaqt inżid xi ħaġa żgħira rigward il-lifters.  Meta jien kont viċin dik it-taqsima ta' tfal bi special needs  kien ikollna diffikulta` kbira biex insibu l-lifters  neċessarji għan-numru ta' tfal li kellhom  bżonn dan is-servizz.  Fil-fatt meta kien ikollna xi karozza tad-dipartiment bil-ħsara, kien ikollna diffikulta` kbira biex naraw minn fejn se nsibu l-lifters neċessarji.

 THE CHAIRMAN:  Aktar kummenti?  L-Onor. Bartolo.

  ONOR. EVARIST BARTOLO:  Jien qed nirriferi għal paġna 43 section 2.21 tar-rapport li qed niddiskutu u qed nistaqsi jekk aħniex ċerti li dan is-servizz qed jingħata biss f’każi ta’ emerġenza.  Għandna idea kemm titla’ l-ispiża f'sena u kemm hemm tfal li fil-fatt qed jitwasslu bit-taxis?  Per eżempju, jien għandi informazzjoni li hemm tfal li regolarment jitwasslu b'taxi  u mhux biss meta jkun hemm  breakdown  fis-sistema.  Irid inkun diżuman jekk naf li hemm breakdown fis-sistema u hemm tfal b’diżabilita` li jridu jitwasslu l-iskola u ma nċempilx għal taxi  -  Allaħares nippretendi li noqogħdu nistennew li toħroġ tender!  - pero` intom ċerti li dik is-sistema qed titħaddem biss bħala servizz ta' emerġenza  u m'hemmx min għandu dawk is-servizzi provduti matul is-sena  kollha?  Kemm fil-fatt jiswa dan is-servizz?

  IS-SUR CHARLES MIZZI:  L-ewwelnett niskuża ruħi għaliex naħseb li spjegajt lili nnifsi ħażin.  Huwa fatt li hemm min jitwassal  bit-taxi  kuljum, pero` dan m’huwiex servizz li jingħata bi dritt jew qed ikun hemm din ir-rikjesta minn sena għal sena.  Ta’ min wieħed jgħid hawnhekk li Malta, karozzi bil-lifters  għandna numru limitat u l-biċċa kbira minnhom huma proprjeta` tad-diviżjoni.  Hemm imbagħad il-minibus co-op li wkoll għandha xi ħaġa li nutilizzawha kif nutilizzaw is-servizzi l-oħra li qatt, nerġa' nirripeti, ma ħriġna by tender u hemm ukoll xi ħaġa li tiġi min-naħa ta' l-Eden Foundation u min-naħa ta' Dar il-Kaptan li wkoll nutilizzaw u nħallsu għalihom.  Meta  tgħodd dawn kollha xorta waħda ssib li jibqa’ xi tfal, li għalkemm ma jkollhomx bżonn ta’ lifter, xorta ma jkunux jistgħu jiġu trasportati ma’ tfal oħra u xi kultant ikollhom  bżonn jiġu eskortati.  Iffaċċjati b’din is-sitwazzjoni sibna r-rimedju li jinġabru b'taxi.   Kemm titla’ l-ispiża ta’ dawn it-taxis m’għandix hawnhekk f’idejja, pero` inkunu nistgħu ngħaddu din l-informazzjoni lill-Kumitat aktar tard.   

    IS-SUR ANTHONY CACHIA:  Li nista' ngħid hu li l-cost centre kollu ta' l-ispecial schools, is-sena l-oħra tela’ għal Lm97,000.  

  ONOR. EVARIST BARTOLO: Din il-figura tinkludi l-flus li jitħallsu għas-supervision?

 IS-SUR  ANTHONY CACHIA:   Le, il-cost tas-supervision tkun over and above.  

 ONOR. EVARIST BARTOLO:   Il-punt tiegħi dwar tat-taxis huwa biex jiġi magħmul ċar jekk hemmx proċedura kif jiġi deċiż min jingħata  taxi  u min ma jingħatax għaliex jista’ jiġri li min  iċempel u jkollu kuntatti jipprovdulu taxi  u min ma jċempilx u m'għandux min jaqilgħu, ma jipprovdulux  taxi.  Jista' ikun li qed tintuża din il-proċedura?  

  IS-SUR PAUL ATTARD:  Mill-esperjenza li għandi meta kont responsabbli minn dik l-area nista’ ngħid li n-numru ta' dawk li jutilizzaw it-taxis huwa żgħir ħafna.  Per eżempju, ikollok każijiet, bħal dak li qed jiġini f'moħħi bħalissa, ta’ tifel li għandu multiple disability  li minn Birkirkara jrid jittieħed il-Qrendi.   Jiġifieri żgur li m’hijiex l-intenzjoni tad-dipartiment ta' l-edukazzjoni li b'xi mod jordna taxis  għal dawn it-tfal.  Hija xi ħaġa rari biex napprovawha u meta napprovawha sinjal li jkun hemm raġuni valida.  

  THE CHAIRMAN:   Sur Mizzi, jien fhimt li billi hemm l-investigazzjoni għaddejja, għalissa r-ristrutturar li ġie rakkmandat isir għadu ma sarx.  In the knowledge  li għada pitgħada d-dipartiment irid jagħmel xi tisħiħ tal-management structure  jew tat-tħaddim tiegħu, id-dipartiment qiegħed fi stadju li jfassal xi qafas ta' regolamenti ġodda proċedurali anke jekk iddeċieda tattikament li at this stage ma jattwahomx?  Għaliex jien naħseb li dak li jinteressana bħala Membri tal-Kumitat huwa meta se tibda tiġi regolarizzata l-pożizzjoni proċedurali wkoll, apparti ovvjament minn dak li diġa` għadda.

  IS-SUR CHARLES MIZZI:  L-ewwelnett irrid nagħmilha ċara li meta qed nitkellmu fuq transport section qed nitkellmu fuq sezzjoni li hija magħmula minn bniedem wieħed. Biex inkun ġust ukoll irrid ngħid Ii kien hemm problemi li ġew solvuti allavolja kien qed jaħdem waħdu.  

Rigward proċedura – forsi ma spjegajtx ruħi sew qabel – huwa ċert li ssikkajna mill-ewwel tant li għadu kemm ġie ffirmat kuntratt ma' kull wieħed mill-aġenti l-kbar fejn fihom daħħalna ċerti salvagwardi.  Peress li kien qed ikollna l-problema li fil-bidu tas-sena jinħareġ sett ta' rotot lill-iskejjel imbagħad dawn jibdew jinbidlu għaliex ikun hemm kap ta' skola li jżid jew inaqqas, għedna li fil-bidu tas-sena għandha tintbagħat lista li fuqha jkollha miktub provisional, imbagħad ikun hemm oħra final  li tiġi ffirmata mit-tnejn.  Aħna konna f’sitwazzjoni fejn dawn il-karti ma kellhom l-ebda  legal strength.  Issa qed ngħidu li kemm il-kap ta' l-iskola kif ukoll l-uffiċjal iridu jiffirmaw din il-karta u aħna min-naħa tagħna naraw li ma naċċettawx iżjed irċevuti mingħand l-aġenti imma naċċettaw biss dawk li jiġu mill-iskejjel.  

Id-diffikulta` li reġgħet inqalgħet kienet dik li l-MUT  reġgħet ħarġet direttiva lill-kapijiet ta' l-iskejjel biex ma jiffirmawx dawn l-irċevuti, pero` dawn definittivament huma marbuta jagħtuna  a monthly statement  ta' xi jkun ġara.  Nista’ nassigura lil dan il-Kumitat li b’dan li għamilna ssikkajna ħafna u dan fuq esperjenza miksuba minn dan ir-rapport.  Jiġifieri bħala proċedura huwa żgur li ċċaqlaqna imma issa jiddependi minn kemm se jkollna nies qed jieħdu ħsieb din is-sistema għaliex jien ma nafx jekk huwiex possibbli li persuna waħda terfa’ dan il-piż kollu. 

Jien naħseb li jkun aħjar li qabel ma ndaħħlu lil xi ħaddieħor tkun spiċċat l-indaġni tal-pulizija, pero` ikun inutli li ningħataw dawn ir-responsabbiltajiet jekk magħhom ma ningħatawx ir-riżorsi umani biex aħna fil-fatt inkunu nistgħu nsaħħu fejn hemm bżonn jissaħħaħ.  Jien m’iniex qed ngħid li għandhom jiġu mijiet imma jekk ma jiġux nies ta’ ċertu kalibru li jkunu jifhmu f'dan il-qasam, aħna ma nkunux nistgħu ntejbu  ħafna aktar milli fil-fatt għamilna.  Ma jistax ikun li nibqgħu nżidu l-commitments  u fl-istess ħin ir-riżorsi umani li rridu naħdmu bihom pjuttost jonqsu għaliex min jitlaq ma jiġix replaced.  

  THE CHAIRMAN:  Iżjed kummenti?  L-Onor. Bartolo.

  ONOR. EVARIST BARTOLO:  F’paġna 25 tar-rapport li għandna quddiemna hemm footnote li qed tirriferi għall-internal audit report tat-12 ta' Lulju 1999, jiġifieri iżjed minn tliet snin ilu.  Jista’ ikollna kopja ta' dan l-internal audit report?  Jirriżulta li ħafna mill-konklużjonijiet li wasal għalihom l-NAO kienu diġa` f'dan l-internal audit report tat-12 ta' Lulju, 1999?  Jekk inhu hekk allura m'aħniex qed nitkellmu iktar fuq rakkmandazzjonijiet li għamel l-Awditur f'Mejju jew f'Settembru 2002 iżda qed nitkellmu fuq rapport ta’ tliet snin ilu li ħareġ mill-istess Ministeru ta' l-Edukazzjoni u li minnu jirriżulta li hemm nuqqasijiet u abbużi serji fis-sistema.   X'passi kienu ttieħdu fid-dawl ta' dak l-internal audit report?  

  IS-SUR PAUL ATTARD:  Li nista' ngħid huwa li dan l-internal audit report  qatt ma rajtu; fiż-żewġt ikmamar tiegħi kelli madwar 500 rapport  - li f'din l-aħħar sena u nofs ġbarthom u kklassifikajthom kollha – pero` dan ir-rapport qatt ma ġie f’idejja.  Ma nafx jekk is-Sur Mizzi qattx raħ.

  IS-SUR CHARLES MIZZI:  Jien nista’ ngħid b’wiċċi minn quddiem li dan l-internal audit report  għadni sal-lum qatt ma rajtu u qatt ma ntbagħat lid-diviżjoni.  Jien sirt naf bih mingħand l-Awditur li mar jiġbor il-files  kemm mill-ministeru kif ukoll mingħandna.  

  ONOR. EVARIST BARTOLO:  Imma ismu jindika li dan huwa rapport li sar mid-diviżjoni ta' l-edukazzjoni stess.

 IS-SUR CHARLES MIZZI:   Le,  l-internal auditor  qatt ma jkun tad-diviżjoni imma tal-ministeru.     

  ONOR. EVARIST BARTOLO:   Jekk jien informat tajjeb - wieħed jista' jivverifika dan meta jinstab id-dokument u jara l-firma ta' min  kitbu – dan ir-rapport inkiteb minn uffiċjali pubbliċi tad-diviżjoni ta' l-edukazzjoni.  Jien m’iniex se nitkellem ħafna dwar dan, imma naf li dan kien sar bħala imbuttatura għaliex meta jien kont għadni responsabbli mill-edukazzjoni kont bdejt ninduna li Alla jbierek il-flejjes għas-servizz tat-trasport skolastiku dejjem ħerġin, ċertu team tal-football qed jiġi ffinanzjat ħafna u ċerti nuqqasijiet għaddejjin sena wara sena.  U konna diġa` bdejna ninvestigaw u minn sample  li konna ħadna min-nies tagħna stess kien diġa` beda jirriżulta li hemm affarijiet li ma tistax tispjegahom bis-serjeta`.  Jien informat li dak l-internal audit report  kien diġa` indika ħafna abbużi u nuqqasijiet serji li mbagħad l-Uffiċċju ta' l-Awditur ġabar b'mod iktar komprensiv u sistematiku  tliet snin wara.  

  IS-SUR CHARLES MIZZI:  Jien nerġa’ ngħid li dan l-internal audit report  qatt ma wasal għandi u ma bgħattx għalih għand l-Awditur  biex inkun  nista’ nibqa' fil-pożizzjoni li ngħid li qatt ma rajtu.  

  IS-SUR PAUL ATTARD:  Tajjeb li ngħid ukoll li dan ir-rapport sar fi żmien il-predeċussur tiegħi. Fil-fatt jien ħadt il-kariga li għandi proprju fil-bidu tas-sena 2000 u nerġa' nirripeti li waħda mill-affarijiet li għamilt kienet li kien hemm ħafna rapporti mxerrdin fl-uffiċċju tiegħi – kien hemm madwar 500 – li ġbarthom u kklassifikajthom kollha.  Li hu żgur hu li kieku kelli dan ir-rapport f'idejja li b'xi mod ġibidli l-attenzjoni li hemm xi affarijiet li nistgħu nirranġaw, żgur li kont ninforma b'dan lid-Direttur Ġenerali u kont nistennih jieħu l-passi neċessarji - kif fil-fatt ħa wara li ħareġ ir-rapport ta' l-Awditur - biex jikkoreġi xi nuqqasijiet li seta’ kien hemm. 

  THE CHAIRMAN: Sur Galea, fl-investigazzjoni tagħkom intom rajtuh dan ir-rapport?  Tista' telabora ftit fuqu u tgħidilna minn fejn ġie accessed?

  IS-SUR JOSEPH G. GALEA (Awditur Ġenerali):  Is-Sur Tonna, li huwa l-assistent awditur  li kellu x'jaqsam ma’ dan ir-rapport, jista’ jagħti spjegazzjoni aħjar.  Barra minn hekk   hawn preżenti wkoll in-nies li kienu qed jeżaminawhom.

  IS-SUR CARMEL TONNA (Assistant Auditor): In-nies li kienu qed jeżaminaw il-files ta' l-edukazzjoni fuq dan is-suġġett sabu dan ir-rapport hemmhekk li kellu dawn l-indikazzjonijiet in very general terms.  L-iktar li niftakar hu li f’dan ir-rapport kien hemm rapport hand written mill-internal auditor  fejn kien qed jgħid li ġie mhedded minn driver.  Jiġifieri apparti li tkellem b'mod ġenerali fuq li jista'  ikun  hemm it-tbagħbis, qal ukoll li kien ġie mhedded minn driver.   
  THE CHAIRMAN:   Intom għandkom kopja ta’ dan ir-rapport?  

  IS-SUR CARMEL TONNA:  Iva.

  THE CHAIRMAN:  Taħsbu li jkun possibbli li jingħata lil dan il-Kumitat?

  IS-SUR CARMEL TONNA:  Naħseb li nistgħu ngħaddulkom kopja.  

  IS-SUR PAUL ATTARD:  Nista’ nistaqsi minn fejn ġie f'idejn l-NAO?  

  IS-SUR JOSEPH G. GALEA:  Forsi tista’ tispjega aħjar il-persuna li kienet qed tagħmel l-audit.

  MS MARIA ATTARD (Manager, NAO):  L-ewwel ħaġa li nagħmlu aħna meta nkunu qed nagħmlu eżerċizzju bħal dan hija li naraw il-files   li jkunu relatati mas-suġġett.  F’dan il-każ, f’wieħed mill-files sibna kopja ta’  dan ir-rapport.  

  IS-SUR CHARLES MIZZI:  Xtaqt niċċara ftit is-sitwazzjoni billi ngħid li meta kien qed isir dan l-eżerċizzju nġabru files kemm mir-registry tad-diviżjoni ta' l-edukazzjoni kif ukoll mir-registry  l-oħra  li m’hijiex ta' l-edukazzjoni.  Forsi jkun tajjeb li nippreċiżaw iżjed u ngħidu mil-liema registry  inġabar.  

  THE CHAIRMAN: Jekk l-Uffiċċju ta’ l-Awditur m'għandux l-informazzjoni speċifika jista’ jgħaddihielna iktar tard.  Jien nissuġġerixxi li apparti milli tgħadduha lilna tiktbu anke lill-uffiċjali tal-Ministeru ta' l-Edukazzjoni ħalli jkunu briefed  fuqha wkoll.  

Sur Mizzi, f'paġna 18 qed jintqal li wieħed mill-issues  l-iktar kritiċi tas-servizz tat-trasport kien li kien hemm nuqqas ta' ċarezza  dwar min hu liable f'każ li jiġru xi inċidenti lit-tfal waqt li dawn ikunu in transit  mill-iskola għad-dar tagħhom.  Milli jidher l-NAO fittex anke parir legali - naħseb li għamel sew li għamel dan - u dawn indikawlu li l-education division  jista' jinżamm liable għall-welfare  ta' l-istudenti waqt dan it-transit.  Fid-dawl ta' din l-osservazzjoni legalistika li kiseb l-NAO,  id-dipartiment ta' l-edukazzjoni ħa xi passi biex isaħħaħ il-pożizzjoni tiegħu vis-à-vis il-liġi?

  IS-SUR CHARLES MIZZI:  Li għamilna hu li ffirmajna ftehim ma' tliet assoċjazzjonijiet prinċipali fejn fih qed ngħidu li s-sewwieq tat-trasport għandu jkun ta' kondotta tajba u approvat mill-kuntrattur u jkun responsabbli għas-sigurezza ta' l-istudenti fuq il-vettura matul il-vjaġġ.  Imbagħad hemm ukoll li l-kuntrattur, sid il-mezz tat-trasport u s-sewwieq ikunu responsabbli għall-kundizzjoni tajba, l-indafa u l-assigurazzjoni tal-vettura u li l-kuntrattur huwa responsabbli  li jassigura li l-vettura tkun inxurjata kif titlob il-liġi u jintrabat li jinforma lid-direttur bid-dettalji ta' kull polza ta' assigurazzjoni, kull meta jkun mitlub jagħti din l-informazzjoni mid-direttur.  Dawn l-assigurazzjonijiet qatt kellna bħalhom qabel din is-sena skolastika.   

  IS-SUR PAUL ATTARD:  Barra minn hekk, f'konsultazzjoni nformali li għamilna ma' l-Uffiċċju ta' l-Avukat Ġenerali, rajna li din l-interpretazzjoni tista’ tkun waħda stretta li mhux neċessarjament kulħadd jaqbel magħha.  

  THE CHAIRMAN:  Iżjed kummenti?  L-Onor. Frederick Azzopardi.

  ONOR. FREDERICK AZZOPARDI:  F’paġna 38 tar-rapport qed jingħad li skola trid iżżomm “trips not performed report”.   Qed nifhem tajjeb li l-uniku mezz li kien hemm biex id-diviżjoni tkun taf jekk it-trips sarux jew le huwa billi jirrapportaw it-tfal?  

  IS-SUR CHARLES MIZZI:   Dan l-eżerċizzju reġa' kellu kumplikazzjoni oħra, fis-sens li l-kapijiet ta' l-iskejjel ilhom għal żmien twil taħt direttiva mogħtija mill-union  tagħhom biex ma jidħlux għal ċerta responsabbilta`, pero` kienu xorta waħda jirrapportaw lilna meta jkun hemm trips li ma sarux.  Il-pass li ħadna aħna f’dan ir-rigward kien li għamilna formoli ġodda li jkunu jorbtu aktar.  Għalkemm ir-responsabbilta` hija tagħna, aħna tkellimna ma' l-Uffiċċju ta’ l-Awditur biex naraw kif isiru dawn l-affarijiet f'postijiet oħra.  Issa qed nitolbu li kull kap ta' skola  jrid jimmarka eżatt għal kull fejn ma sarux trips u fejn hemm bżonn nil report isir nil report ħalli dawn ikunu  jirriflettu aktar il-verita`.  Nistgħu ngħidu li qed nirċievu ta' kulħadd u naħsbu li b’hekk il-pagamenti li joħorġu jkunu iktar veri għax-xogħol li jkun mogħti.  

  ONOR. FREDERICK AZZOPARDI:  Xtaqt nistaqsi wkoll jekk hux se jkun hemm xi forma ta'  inspections  mill-ispetturi biex jaraw li dawn l-abbużi ma jsirux.

  IS-SUR CHARLES MIZZI:  Kif għedt aktar kmieni, biex ikollok dawk it-tip ta' inspections x'imkien irridu naħsbu għan-nies għaliex bir-riżorsi li għandha bħalissa d-diviżjoni dan m’huwiex possibbli.

  THE CHAIRMAN:  Jien naħseb li għandha tinġibed formalment min-naħa tagħna bħala Kumitat l-attemzjoni ta’ l-MPO li huma responsabbli għal manning tad-dipartiment għal dak li qed jgħid l-Awditur innifsu f’paġna 108 qed qed jgħid hekk:

''The School Transport Section should be adequately staffed to perform nationwide inspections of the performance of the school transport system.”.

Li xtaqt nistaqsi jien dwar dan huwa jekk fil-kuntratti li saru mas-service providers hemmx dak li qed jitlob l-Awditur Ġenerali, jiġifieri li jkun hemm penali għal non performance min-naħa tagħhom.
  IS-SUR CHARLES MIZZI:   Fil-fatt meta ma jsirx it-trip, minbarra li ma jitħallsux, iridu jħallsu multa li tkun id-doppju ta’ dak il-ħlas li kellu jsir.   

  THE CHAIRMAN:  Is-Sur Attard.

  IS-SUR PAUL ATTARD: Tajjeb li wieħed jgħid li konna ilna sejrin bid-diskussjonijiet ma' l-assoċjazzjonijiet responsabbli mit-trasport għal madwar 18-il xahar.  Kienu diskussjonijiet iebsin ħafna fejn kollox ġie challanged  u diversi drabi konna on the brink li jkun hemm strike tat-trasport li għalina hija xi ħaġa serjissima.  Malli bdew jaslulna d-dettalji ta' l-Awditur Ġenerali dwar x'għandu jkun hemm bħala prekawzjonijiet f'kuntratt, aħna ppruvajna - u naħseb li rnexxielna to a great extent -  indaħħlu dawk l-elementi kollha li kien qed jistenna minna l-Awditur Ġenerali biex ikollna provvediment ta' servizz tajjeb.

  THE CHAIRMAN:  L-Onor. Bartolo.

  ONOR. EVARIST BARTOLO:   Is-sistema li tkellimna fuqha s'issa hija post factum jiġifieri jkollkom rapport jekk vjaġġ sarx jew le għal meta tiġi biex tħallsu.  X'sistema hemm min-naħa tad-diviżjoni biex tagħmel monitoring ta’ jekk, per eżempju, dalgħodu sarux il-vjaġġi kollha?  Qed nistaqsi dan għaliex is-sena skolastika issa ngranat mhux ħażin u għadu jkollna rapporti ta' tfal li ma jitteħdux l-iskola.  Nhar il-Ġimgħa stess kien hemm tfal bniet li jmorru l-junior lyceum - jien naf b‘waħda biss u ma jfissirx li kien hemm 5,000 student li ma marrux skola – li ma nġabrux.   

It-tieni nett intom esiġejtu, u sewwa għamiltu, li t-tfal ma jinġabrux kmieni ħafna, pero' min bħali jitlaq kmieni mid-dar jara tfal li fis-6:15 a.m. diġa` jkunu qed jistennew it-trasport biex jeħodhom l-iskola u għadu jkollna wkoll rapporti ta’ tfal li jinġabru mill-iskola tfal siegħa wara li l-iskola tkun spiċċat.  Li xtaqt nistaqsi huwa jekk kienx hemm min diġa` weħel il-multa li rriferejtu għaliha aktar kmieni jew jekk għadux kmieni wisq biex tgħidu.  Meta tevalwaw xi jkun sar?  Wara 15-il ġurnata?  Wara xahar?  Huwa veru li l-kuntratt u l-kondizzjonijiet li jkun hemm fih huma mportanti, imma naħseb li l-aktar ħaġa importanti hija l-implimentazzjoni.  Il-vanġelu jgħallimna li s-siġra x'ħin tiekol il-frott minnha tkun taf hijiex tajba mhux x'ħin taraha sabiħa!  

  IS-SUR CHARLES MIZZI:  Fl-fatt il-kuntratt ġie ffirmat fit-23 ta' Settembru u minn dakinhar kien kumbinazzjoni nhar il-Ġimgħa li għaddiet li kellna l-ewwel rapport.  Ma nafx jekk aħniex qed nitkellmu fuq l-istess każ, jiġifieri fuq xi bniet mill-Mellieħa?  

  ONOR. EVARIST BARTOLO:  Fil-fatt, iva.

  IS-SUR CHARLES MIZZI:   Nista’ ngħid li nhar il-Ġimgħa ċemplet il-kap ta' din l-iskola partikolari – u nifirħilha li għamlet hekk – fejn qaltli li x-xufier qed jgħid lit-tfal biex imorru jinġabru qabel is-7:00a.m.  Meta t-tfal irraportawlha li x-xufier irid jiġborhom qabel is-7:00a.m. hi qaltilhom li l-kuntratt qed jgħid xort’oħra u qaltilhom biex ma jmorrux hemmhekk qabel is-7:00a.m. Fil-verita` aħna konna lesti biex meta jkun xi post ‘il bogħod bħall-Mellieħa nagħmlu eċċezzjoni imma lanqas kif ried ix-xufier.   Fil-fatt ġara li x-xufier għadda qabel is-7:00a.m. u ma tellagħhomx u meta ġie rrappurtat dan kollu lilna aħna mill-ewwel għedna li se mwaħħlu l-multa.  Nista' ngħid ukoll li għall-ewwel, lil dan l-aġent partikolari għednilu li l-istess tfal fi ġranet oħra qed jiġborhom aġent l-ieħor fis-7:00 a.m.  

  THE CHAIRMAN:  L-Onor. Bartolo.

  ONOR. EVARIST BARTOLO:  Jiġifieri issa għandkom sistema li tavżakom in time li t-trasport ma jkunx mar għat-tfal biex jeħodhom l-iskola?

  IS-SUR PAUL ATTARD:   Normalment ikunu l-kapijiet ta' l-iskejjel li jindunaw li xi karozza ma ħadmitx, jew inkella l-ġenituri jew it-tfal stess jinfurmawna.   Il-messaġġ jgħaddi permezz tal-customer care jew direttament lil min hu responsabbli mis-sistema tal-karozzi.  Nistgħu ngħidu li għalkemm is-sistema hija xi ftit ikkumplikata, taħdem relattivament tajjeb u dan ġie ndikat anke fir-rapport. Fil-fatt meta jkun hemm nuqqas filgħodu, nistgħu ngħidu li wara nofsinhar tkun solvuta u dik hija waħda mill-vantaġġi li jkollok il-kumpanniji li jipprovdu lil xulxin it-trasport.   Naturalment hawnhekk qegħdin nitkellmu fuq trasport ta' madwar 19,000 student imxerrda ma’ 83 skola li jinvolvu 740 karozza misjuqa minn 740 xufier, b’temperamenti u mġiba differenti.  Kultant aħna ngħidu li huwa miraklu li ma jkollniex wisq iktar nuqqasijiet imma nizzih ħajr ‘l Alla f'dawn l-aħħar ħames snin is-sitwazzjoni nbidlet ħafna, għadna m'aħniex f'sitwazzjoni ideali pero` qed navviċinaw.  

Il-ħin tal-ġbir ta’ l-istudenti filgħodu u wara nofsinhar kien wieħed mill-ikbar argumenti li kellna u li l-aktar li ħolqilna nkwiet sakemm wasalna biex ilħaqna ftehim.   Kif jaf kulmin jivjaġġa filgħodu fil-peak hours jaf xi traffiku jkun hawn fit-toroq u jaf kemm hu diffiċli biex tasal fil-ħin u peress li dawn dejjem jinsistu li jkollhom xi tnejn jew tliet vjaġġi kull filgħodu u wara nofsinhar biex ikun jistgħu jfendu, qed isibuha diffiċli biex jaslu fil-ħin.  Pero` aħna xorta waħda qed ninsistu u nibqgħu ninsistu li t-tfal m'għandhomx jinġabru qabel is-7:00 a.m. jew jintbagħtu lura d-dar siegħa wara l-ħin ta' l-iskola.

  ONOR. EVARIST BARTOLO:  Il-pubbliku ġie nfurmat fejn għandu jċempel f'każ li t-trasport ma jaħdimx?

 IS-SUR CHARLES MIZZI:  Aħna li dejjem nippruvaw ngħidu lill-pubbliku huwa li f’każ ta’ complaint l-ewwel javviċina lill-kap ta' l-iskola.  Barra minn hekk, hija l-prassi li l-kap ta' l-iskola jċempel lill-uffiċċju.  Il-fatt li konna mexxjena l-ischool transport section mill-finance and administration għall-operations iffrankalna ħafna ħin għaliex fejn qabel, biex tasal  il-complaint kienet b'xi mod trid taqsam iċ-channel biex tmur għand id-direttur biex hu jinforma lill-school transport, issa l-complaint tasal mal-ewwel għand l-operations.  

 Ta' min wieħed jgħid ukoll - naħseb li din għandha tkun recorded  - li fil-bidu ta’ sena skolastika dejjem ikollna teething troubles imma dawn dejjem qegħdin jonqsu u fil-fatt din is-sena spikka ħafna l-fatt kemm dawn it-tip ta' problemi ma kenux hemm.  

  ONOR. EVARIST BARTOLO:  Nirriferikom għal paġna 46 tabella 2.4 -  total overpayment from sample taken - fejn hemm li arithmetical errors kien hemm Lm625, trips not performed telgħu għal Lm3,506 u phantom routes, li nassumi huma rotot li suppost saru u ma sarux, jammontaw għal aktar minn Lm34,218.   Dan ifisser total ta' kważi Lm50,000 li ġew imħallsa żejda.   Dawn qed inqisuhom  mitlufin għall-fondi pubbliċi?  Se jinġabru lura jew se jitnaqqsu mill-kontijiet ta' dawk il-kuntratturi li jipprovdu s-servizz tat-trasport skolastiku?   Jien naħseb li la nħadmu min-naħa ta' l-Awditur fuq is-sample li ttieħed allura jistgħu jiġu identifikati.  

  IS-SUR CHARLES MIZZI:   L-ewwel ħaġa li saret meta sar pubbliku r-rapport kienet li bdiet tinvestiga l-pulizija dwar l-allegazzjoni ta' irregolarita` li ssemmiet.   Fil-fatt din l-investigazzjoni għadha għaddejja u l-iskwadra ta’ kontra l-frodi qiegħda tara x'hemm wara din l-allegazzjoni.   Issa jien naħseb li l-għaqal jitlob li l-ewwel naraw x’se jkun ir-riżultat ta' din l-indaġni imbagħad minn hemmhekk nimxu ‘l quddiem.  Li bniedem jitkellem issa u jidħol fin-nofs biex jara x'se jagħmel u ma jagħmilx naħseb li ma jkun ta’ ġid għal ħadd.   

  ONOR. EVARIST BARTOLO:  Sur Galea, jista’ fil-fatt jiġi identifikat lil min saru, jekk saru, overpayments?  Ma naħsibx li hija biss aggregate  u ma tistax tiġi identifikata.    

  IS-SUR JOSEPH G. GALEA:  Dak kien sample, pero` naħseb li s-Sur Tonna jista' jispjegalek aħjar kif jista’ jsir dan b’100% check.

  IS-SUR CARMEL TONNA:   Dak is-sample kien fuq 40 skola matul ħames xhur bejn is-sena 2000 u l-2001.   

  ONOR. EVARIST BARTOLO:  40 skola minn kemm?

  IS-SUR CARMEL TONNA:  Minn 83.

  ONOR. EVARIST BARTOLO:  Jiġifieri kellkom sample ta' kważi 50%.

  IS-SUR CARMEL TONNA:  Iva.  Fil-fatt dik id-diskrepanza ħarġet mill-fatt li l-iskola jkollha mniżżlin 20 trip fuq ir-reġistru tagħha filwaqt li fuq ir-reġistru ta' l-education division ikun hemm imniżżla 30 trip.  Meta toħroġ l-invoice, din toħroġ fuq 30 trip u billi l-heads ta' l-iskejjel għandhom direttiva mill-union biex ma tantx jinvolvu ruħhom fit-trasport, dik l-invoice qatt ma tiġi vverifikata u tmur l-education b'dawn l-għaxar trips żejda.  Jiġifieri l-problema hija li l-heads mhux qed jikkoperaw minħabba d-direttiva tal-union biex jaraw jekk dik id-diskrepanza fl-invoices hijiex korretta jew le, u l-education min-naħa tat-transport section qed jgħaddi dawn l-invoices b’dawn l-additional phantom routes kif sejjaħnilhom aħna naturalment għaliex naħsbu li ma jeżistux billi l-head ma kienx qed jivverifa li qed isiru.  

Meta aħna kellimna lill-heads qalulna li dawn it-trips ma jsirux, anzi fil-fatt ġieli kellna każi fejn qalulna li għalkemm ikollhom imniżżla 20 trip, fir-realta` ikollhom 16 għax ikun hemm amalgamazzjoni ta’ xi trips.   Jiġifieri aħna wkoll għad għandna d-dubji dwar jekk hux korrett ir-reġistru ta' l-iskola jew jekk hux korrett ir-reġistru ta' l-education division għalkemm aħna nemmnu li iżjed huwa korrett dak ta' l-iskola għax id-domanda għat-trips tagħmilha l-iskola.   Id-differenza ħarġet fuq invoices ibbażati fuq ir-reġistru li hemm l-education mhux fuq ir-reġistru li hemm f’kull skola partikolari.  

  ONOR. EVARIST BARTOLO:  F’paġna 24 qed nitkellmu fuq il-kuntratt bejn id-diviżjoni u s-service providers fejn issa ġie ffirmat kuntratt ġdid.   Proprju hawnhekk qed jingħad kif l-education division qiegħda f'pożizzjoni li tuża l-purchasing power meta tiġi biex tinnegozja mas-service providers.   Ma nafx jekk tħossux li l-purchasing power tagħkom użajtuhx biex iġġibu deal tajjeb mis-service providers.  Tistgħu tagħtuna ħjiel din is-sena fuq is-sena li għaddiet il-kuntratt il-ġdid kemm se jiġi jiswa iżjed?  Jekk m’iniex sejjer żball dan huwa ftehim għal tliet snin.   Għandkom il-workings sena b'sena kemm għola dan il-kuntratt?  Naturalment intom bir-raġun tgħidulna biex nagħtu ċans l-investigazzjoni tal-pulizija ssir, imma fid-dawl li dak li qed jgħid l-Uffiċċju ta' l-Awditur javverra ruħu – u dan ifisser li f'sena faċilment għandek Lm100,000 li spiċċaw fejn ma kellhomx jispiċċaw – meta kontu qed tinnegozjaw l-aħħar parti tal-kuntratt fejn żgur li kellkom draft tar-rapport f’idejkom, użajtu dik il-pożizzjoni tagħkom biex tippruvaw tagħsfu kondizzjonijiet aħjar mis-service providers?   Jekk dan huwa veru, jirriżulta li fis-snin li ilhom joperaw kienu qed jieħdu bonus ta' Lm100,000 fis-sena għalkemm mhux bilfors kienu qed jieħdu kollox huma imma ma rridx nitkellem iż-żejjed. Jiġifieri l-kondizzjonijiet u r-rakkmandazzjonijiet li saru min-naħa ta' l-Awditur kif effettwaw il-kuntratt il-ġdid?

  IS-SUR CHARLES MIZZI:  Ħalli neħodha biċċa biċċa.   Filwaqt li r-rapport ta' l-Awditur kien qiegħed jagħti l-fatt li għandek service providers differenti, għall-ewwel darba sibna li għandna cartel.    Fil-fatt dan qiegħed imniżżel anke fir-rapport.  

  IS-SUR PAUL ATTARD:  Fil-fatt l-Awditur indika li kien hemm cartel anke qabel.   

  IS-SUR CHARLES MIZZI:   Veru li kien hemm qabel, imma dawn iddeċiedew li n-negozjati jkunu joint.   Jiġifieri fejn qabel kienu jsiru n-negozjati ma' provider għalih waħdu, dawn ippreżentaw lilhom infushom flimkien; x'imkien indunaw li tonqos mis-saħħa tagħhom meta wieħed qiegħed jiġi approached on his own.    Barra minn hekk ma nistgħux ma nsemmux li kien hemm il-fatt li l-aħħar li kienu għolew in-nollijiet kien għall-ħatba ta' l-1993 u l-cost of living increases – din naturalment hija t-teżi tagħhom – ma kenux qed jiġu riflessi bħala percentage change fir-rati li kienu qed jieħdu.   Meta aħna ġejna biex ninnegozjaw bdejna nassumu li s-somma ta’ Lm100,000, jekk mhux kollha biċċa minnha, diġa` qiegħda hemm.  U naħseb li dak l-argument fil-fatt irbaħnih.   Jiġifieri naħseb li dan sewa biex is-somma miftehma tkun inqas milli kieku kienet tkun kieku ma kellniex dan id-dawl fuqna.

  ONOR. EVARIST BARTOLO:  Nafu kemm se jogħla l-persentaġġ ta’ l-ispiża pubblika fuq it-trasport skolastiku sena fuq sena f’dan it-three year period tal-kuntratt?

  IS-SUR CHARLES MIZZI:  Hawnhekk m'għandix miegħi imma qed niġu mitluba, anke min-naħa tal-Ministeru tal-Finanzi l-costings ta’ l-ispiża għal medda ta' almenu tliet snin.  Jiġifieri huwa fatt li din qed tinħadem.

  THE CHAIRMAN:  Iżjed kummenti?  L-Onor. Bartolo.

  ONOR. EVARIST BARTOLO:   Sur Galea, l-auditing li sar tat-trasport jinkludi s-servizz provdut lill-iskejjel speċjali?   

 IS-SUR JOSEPH G. GALEA:    Dak huwa eżerċizzju separat.  Aħna  għedna li waqt li qed isir l-eżami ltaqgħu ma' xi każi u ndunaw li hemm special service being given.

  ONOR. EVARIST BARTOLO:  M’iniex qed nagħmel riferenza għal-lifters  u t-taxis.  Minbarra dan is-servizz nafu li hemm servizz għall-iskejjel speċjali.  Il-mini buses huma nklużi fil-figura li semma s-Sur Cachia ta' Lm97,000? 

  IS-SUR CHARLES MIZZI:   Iva, pero` il-bulk mill-cost għat-trasport għat-tfal fi skejjel speċjali – fil-fatt għandna madwar disgħa lifters tal-gvern bid-drivers li wkoll huma ħaddiema tal-gvern – huwa tagħna.  

  ONOR. EVARIST BARTOLO:  Imma huma nklużi f'dawk l-Lm97,000?

  IS-SUR CHARLES MIZZI:  M’humiex inklużi hemm imma mbagħad ma' dawn ikun hemm lifters li qed jiġu kkuntrattati mingħand il-mini buses u meta l-lifters li għandhom huma u l-lifters li għandna aħna ma jkunux biżżejjed, inġibu mingħand l-Eden Foundation u minn Dar il-Kaptan.

  ONOR. EVARIST BARTOLO:  Jien l-aktar li qed nagħmel riferenza għall-mini buses li jwasslu lit-tfal fl-iskejjel speċjali u għalhekk staqsejt lis-Sur Cachia jekk is-Lm97,000 tinkludix ukoll il-ħlasijiet li jinħarġu għas-supervision.

  IS-SUR CHARLES MIZZI:  Le, il-ħlas għall-escort li jkun hemm ma’ kull tifel jew tifla bi bżonnijiet speċjali isir mill-allowances vote.

  ONOR. EVARIST BARTOLO:   Jien qed nistaqsi jekk tikkonsidrawx li jsir audit ta' dak is-servizz għaliex jien infurmat li persuni li jagħmlu rotot iqsar minn persuni oħra jieħdu allowances ogħla.  Jiġifieri escort li jwassal tfal minn destination A għal destination B, liema destination hija twila, jitħallas inqas minn escort li jwassal tfal minn destination C għal destination D, liema destination kważi qiegħda bieb u għatba ma’ l-iskola speċjali.   Għalhekk jien qed nistaqsi x'sistema għandkom min-naħa tagħkom biex taraw li t-talbiet li jkun hemm għal-ħlasijiet ta' allowances  - u rrid nagħmilha ċara hawnhekk li jien naqbel mija fil-mija li għandu jkun hemm escort fuq il-mini bus, li m’għandux ikun hemm huma abbużi għaliex kieku dawk il-flus li jiħallsu żejda jmorru biex niżviluppaw l-edukazzjoni u s-servizz ta' kwalita` li tipprovdi lill-persuni b'diżabilita` – jiġu ċċekkjati.  

  IS-SUR CHARLES MIZZI:  Fil-fatt għall-ħabta ta' Mejju li għadda konna wasalna fl-istadju li nagħtu daqqa t'għajn lit-trasport tat-tfal b'diżabilita` u l-escorting li jkun hemm.  Waqqafna kumitat taħt c-chairmanship ta' l-assistent direttur Mr King u li fih kien hemm delegat tat-Transport Authority, delegat tal-Mini Bus Co-op, rappreżentant ta’ l-MUT u rappreżentant tal-ġenituri.  Nista’ ngħid li r-rapport ġie ppreżentat issa u se nagħmlu laqgħa interna l-ġimgħa d-dieħla.  Jien ma nafx jekk il-punt li qajjem l-Onor. Bartolo ġiex eżaminat jew le, pero` qed nieħu gost li tqajjem issa għaliex inkun nista’ nsemmih waqt il-laqgħa.

  ONOR. EVARIST BARTOLO:   Fid-dawl tar-rakkmandazzjoni li għamel l-Awditur fir-rapport tiegħu u anke dak li ffoka fuqu kemm l-Onor. Azzopardi kif ukoll iċ-Chairman,  min-naħa tagħkom għamiltu organigramma ta' kemm għandkom bżonn nies kieku kellkom tħaddmu dan is-servizz bl-accountability u bl-effiċjenza li tixtiequ?  Għamiltu xi forward planning dwar dan?  Rajtu jekk għandkomx riżorsi fid-diviżjoni biex minflok iddaħħlu nies minn barra tallokaw dawk ir-riżorsi b’mod li jkun hemm nies li jiġu mċaqalqa għal fuq dawn id-duties?

  IS-SUR CHARLES MIZZI:  Le, organigramma m’għamilniex pero` nista’ ngħid li m’għandniex nies li nistgħu inċaqilquhom għal fuq dan ix-xogħol.   Aħna wasalna fil-punt li jekk mhux se jkollna l-human resources neċessarji mhux se nkunu nistgħu nagħmlu ċertu xogħol.  Irid l-ewwelnett ikollna n-nies biex nimlew bihom u t-tieni nett irid ikollna nies with the right skills, bħal per eżempju, li jkunu jifhmu fir-rotot, fit-trasport u jkunu jafu almenu jaħdmu somom normali.

  ONOR. EVARIST BARTOLO:  L-implikazzjoni ta' dan li qed tgħid inti hu li se tispiċċa l-investigazzjoni tal-pulizija, jittieħdu l-passi li hemm bżonn jittieħdu imbagħad mhux se jkollkom in-nies biex tissettjaw struttura li tmexxi dan is-servizz u nerġgħu back to square one.

  IS-SUR CHARLES MIZZI:  Nista’ ngħid li d-division of roles bdejniha pero` jien qed ngħid li biex ħaġa ssir b'serjeta` we have to man it.  Jekk jien mhux se jkolli r-riżorsi li għandi bżonn biex nimla l-complement ħalli l-oġġett nagħmlu bis-serjeta` ... Nista’ ngħid li kemm jien kif ukoll il-predeċessuri tiegħi ma stajniex nagħmlu l-affarijiet aħjar għax bix-xejn ma tista' tagħmel xejn!   

  THE CHAIRMAN:  Jien fil-fatt issuġġerejt aktar kmieni u qed nerġa’ nenfasizza issa – u kellimt anke lis-segretarja waqt li kienet għaddejja l-laqgħa – biex  lill-MPO nibagħtulhom kopja tal-proceedings tad-dibattitu kollu tal-lejla fejn jiġu highlighted ix-shortcomings kwantitattivi u kwalitattivi ta' manpower li jidher li għandkom min-naħa tagħkom u anke jiġu highlighted mhux l-opinjoni tagħna imma anke l-osservazzjoni kategorika li għamel l-Awditur innifsu ħalli l-MPO ikunu konxji tas-sitwazzjoni prekarja li qed tgħidu intom li teżisti.

  IS-SUR PAUL ATTARD:  Mr Chairman, xtaqt nagħmel kumment żgħir hawnhekk għax wieħed irid jara kemm-il darba l-ministeru hux qiegħed f’pożizzjoni li jagħti n-nies bil-kompetenzi neċessarji.  Din m’hijiex kwestjoni ta' skrivan; li hemm bżonn huma nies fil-middle management.  Jien naħseb li l-middle management huwa nieqes mhux biss fid-diviżjoni imma across the civil service.  Jien hawnhekk għandi figuri li ġbart apposta li juru li mas-servizz pubbliku hawn 129 senior principals u minn dawn, fil-ministeru ta' l-edukazzjoni li jħaddan 25% tas-servizz pubbliku, għandna biss erbgħa.   U dan mhux qed ngħidu bi kritika għax jien nassumi li s-senior principals li hemm imqassmin f'ministeri oħra qed jagħmlu xogħolhom u hemm bżonnhom, pero` nirrepeti li minn 129 senior principals aħna għandna biss erbgħa.  

Issa hawnhekk irrid nagħmilha ċara li m’iniex qed nirriferi għall-education division imma għad-dipartimenti l-oħra kollha li jaqgħu taħt il-Ministeru ta’ l-Edukazzjoni.   L-istess fil-każ tal-principals.  Minn dawn hawn 557 mas-servizz pubbliku u aħna għandna biss 30.  Jiġifieri meta niġu biex infittxu nies ta' stoffa, ta' kalibru u ta' determinazzjoni biex jagħmlu dan ix-xogħol ...    Dan ix-xogħol ma tistax tafdah la f'idejn executive officer u wisq inqas f'idejn skrivan.  Nerġa’ nirrepeti li m’iniex qed ngħid dan bi kritika għax jien nassumi li s-senior principals u l-principals li hemm imxerrdin mas-servizz pubbliku kollha qed jagħmlu xogħol utli.  Il-problema hija li m'hawnx biżżejjed senior principals u dan in-nuqqas inħossuh regolari.   Dejjem nitkellmu dwar in-numru kbir ta' ħaddiema li hawn mas-servizz pubbliku imma dawn forsi qegħdin f'ċerti livelli fejn nistgħu ngħaddu mingħajrhom u f’livelli oħra hawn nuqqas.  Irrid nenfasizza li d-division of roles li tant kien hemm bżonnha, saret u saret b'attenzjoni u b'determinazzjoni.   Ngħid ukoll li daparti tiegħi, sakemm nibqa' fil-pożizzjoni li għandi, ma nieqafx naħdem sakemm insibu eżattament min kien il-ħati u fejn hu possibbli l-flus pubbliċi jerġgħu lura għand il-gvern.  Kemm jiena kif ukoll id-Direttur Ġenerali u d-direttur finance and administration ninsabu determinati li nagħmlu dan.

Xtaqt ngħid ukoll li l-audits illum qed isiru b'reqqa, bi professjonalita` u b'dettall u għalkemm aħna ninħasdu u nirrabjaw għal dak li jinstab - nirrabjaw mhux għal min isibu imma għal min jagħmlu għaliex inti tkun qed fdajt ċertu xogħol f'idejn ċerti nies u dawn, għal xi raġuni jew oħra, jiddisappuntawk biex ma nużax kelma iktar iebsa minn hekk – irrid nuri l-apprezzament tiegħi għall-awdituri kemm ta’ l-NAO kif ukoll għall-internal auditor għaliex kieku ma jkollniex nies professjonali li jagħmlu din it-tip ta' riċerka, kieku ċerti  affarijiet jibqgħu għaddejjin.  Huwa veru li sfortunatament kultant ma tkunx taf eżattament x'qed jiġri.   Jien niddependi fuq ħafna nies u mhux l-ewwel darba li nkun għaddej minn xi postijiet bħall-Imnajdra u nieqaf nara jekk il-watchman ikunx qiegħed hemmhekk.   L-isfortuna hi li l-ischool transport jiddependi fuq ħafna nies u Allaħares ma jkollniex nies professjonali u dedikati li jiġbdulna l-attenzjoni u jgħidulna: “Din” hi l-istampa.

  THE CHAIRMAN:  Nikkondividi mas-sentimenti li esprima s-Segretarju Permanenti u fid-dawl ta' dan kollu nixtieq li l-ewwelnett is-Sur Mizzi u l-uffiċjali l-oħra jibagħtulna t-tagħrif li tkellimna fuqu aktar kmieni fil-laqgħa.   Naf li għad hemm dawn il-problemi loġistiċi x'jintegħlbu, pero` naħseb li jkun ta' interess għall-Kumitat li meta l-pożizzjoni tiġi formalment regolarizzata, fis-sens li jkun hemm il-feedback neċessarju mill-MPO, ikunu ntemmu l-investigazzjonijiet tal-pulizija u d-dipartiment tat-trasport ikun issaħħaħ kif mixtieq minn kulħadd, minnkom inkluż, niġu aġġornati sempliċement b'ittra fejn tgħidulna x'passi rimedjali jkunu ttieħdu ħalli nkunu nistgħu ngħidu li għalkemm kull qasam dejjem jibqa' under review, għallinqas il-problemi prinċipali li kienet qed tiffaċċja t-transport section ta' l-iskejjel qed jiġu ndirizzati.   

Nirringrazzja lil kulħadd għall-informazzjoni li tajtuna u anke għas-sehem tagħkom kostruttiv f'din il-laqgħa u naġġorna l-laqgħa għal data u b’aġenda li tiġi komunikata aktar tard.

Fit-8:04 il-Kumitat aġġorna.   

